
Fundargerð stjórnar GLÍ 
Stjórn kosin 28. september 2025 

11. stjórnarfundur - haldinn 13. janúar á skrifstofu GLÍ kl. 14:00 
Mættir; Rögnvaldur, Sigmundur, Lambi og Sigurjón. Kjartan var á Teams. 

Fyrirliggjandi dagskrá: 

1. Fundargerð 10da fundar lögð fram til samþykktar 
2. Fjármál 
3. Mótamál 
4. Erlend samskipti 
5. Útbreiðslumál 
6. Önnur mál 

 

1. Fundargerð síðasta fundar tekin fyrir 
Engar athugasemdir og fundargerð samþykkt.  

2. Fjármál  
Staða er nokkuð góð þar sem dregið hefur verið úr nær öllum kostnaði, enginn er á launum 
og mikil sjálfboðavinna m.a. við kynningar. Búið er að bjóða sambandsaðilum að styrkja 
kynningastarf, en ennþá hefur enginn lagt fram skýrslur um glímukynningar. 
Búið er að ganga frá fylgiskjölum fyrir færslu á bókhaldi vegna reglulegs rekstrar fyrir árið 
2025, að mestu leiti. Enn stendur útaf kostnaður vegna utanferða, hverjir fóru í hvaða ferð, 
hvað greiða átti fyrir sýningar og ýmsa vinnu.  
Reikningar sem gerðir voru í apríl 2025 vegna utanferða 2024 og ekki höfðu verið sendir út, 
hafa skilað sér nokkuð vel, t.d. er allt uppgert hjá þátttakendum frá UÍA.  

3. Mótamál 
Bikarglíma Íslands og Bikarglíma 16 ára og yngri, verða haldnar á Reyðarfirði 31. janúar n.k. 
og er ætlunin að byrja kl. 13. Koma þarf tilkynningu út til sambandsaðila. Sendur verður 
póstur, tilkynning sett á Facebook og á heimasíðu GLÍ. Kjartan vill fá tilkynningar til sín. 
Verðlaun verða pöntuð þegar skráningu á að vera lokið og tekur Kjartan þau með sér austur á 
föstudeginum.  

a. Breyting á dagsetningu Meistaramóts 
Ekki var hægt að fá Kennaraháskólann á áætluðum degi, en ákveðið að fresta um viku. 
Fáum þá húsið kl. 12 og höfum til kl. 16.  

4. Erlend samskipti 
Bréf hefur borist frá Keltneska fangbragðasambandinu með nánari upplýsingum um mót nú í 
febrúar. Búið var að láta vita að GLÍ sendir ekki keppendur að þessu sinni. Ekkert er í bréfinu 
um aðalfund sambandsins sem heyrst hefur að verði á sama tíma. 
Gengið verður frá greiðslu árgjalds til Keltneska sambandsins á næstu dögum. 
Nokkuð er um að erlendir fangbragðamenn og bardagaíþróttamenn, aðallega frá austur 
Evrópu og Afríku, sendi skilaboð með óskum um að koma og keppa gegn greiðslu, kenna, 

þjálfa og leiðbeina. Að þiggja svona boð þýðir að GLÍ verður milliliður um að útvega 
viðkomandi vegabréfsáritun, sem a.m.k. í sumum tilfellum er aðal atriðið á bakvið boð um 
aðstoð. Viðkomandi eru líka í öðrum íþróttagreinum en Glímu og koma okkur því að 
takmörkuðu gagni.  

5. Útbreiðslumál 
Formaður og ritari fara aftur norður í Þingeyjasýslu til kynninga á glímu og mótahalds, síðar í 
janúar. Verið er að vinna að dagskrá í samvinnu við heimamenn. Stefnt er að grunnskólamóti 
fyrir nokkra skóla í umdæmi HSÞ.  

6. Önnur mál 

a. Skýrslur nefnda 2025. Það flækir nokkuð málið við gerð ársskýrslu 2025, að þrjár stjórnir 
hafa setið á árinu. Gerð ársskýrslu verður því nokkuð flókin, ekki síst vegna þess að 
nefndir allra stjórna þurfa að skila skýrslum. Leitað verður til fyrrverandi 
framkvæmdastjóra, sem var formaður í flestum nefndum fyrir stjórnina sem sat fram að 
Glímuþingi í maí 2025 og ekki kemur fram í fundargerðum bráðabirgðastjórnar, hverjir 
sátu í m.a. utanríkisnefnd. Ritara falið að leita upplýsinga frá stjórnarmeðlimum.  

b. Ársskýrsla 2025. Ákveðið að leita að aðila sem gæti tekið að sér að ganga frá 
ársskýrslunni, gegn greiðslu. Úrslit móta hafa flest verið skráð inn, en enn hafa ekki öll 
úrslit í landsmótum skilað sér til GLÍ. 

c. Efnilegasta glímufólkið og Glímueldhugi ársins 2025. Farið var yfir þetta og samþykktar 
þær tilnefningar sem lágu fyrir. 

d. Íþróttamaður ársins 2025, hátíðin var haldin í Hörpu 3. janúar sl. Formaður og ritari GLÍ 
sóttu hátíðina og Eva Dögg Jóhannsdóttir tók við viðurkenningum fyrir glímufólk ársins, 
þau Kristínu Emblu og Hákon.  
Rögnvaldur sótti forseta Íslands heim á Bessastaði á þrettándanum, en þangað var 
boðið ýmsum, eins og fram hefur komið í fjölmiðlum.  

Næsti fundur áætlaður þriðjudaginn 3. febrúar kl. 13 á skrifstofu GLÍ. Komi upp einhver mál sem 
ekki mega bíða, boðar varaformaður til fundar í fjarveru formanns, sem verður vant við látinn 
næstu daga.  

Fundi slitið kl. 15:30 

 

 

Staðfesting stjórnarmanna: 

     

     

 


